
PRIVREDNA KOMORA KANTONA SARAJEVO 

 
Broj: 04/MK/7-2-1/12 

Sarajevo, 30.01.2012. godine 
 
 
BOSNA I HERCEGOVINA 
FEDERACIJA BOSNE I HERCEGOVINE 
Federalno ministarstvo poljoprivrede, vodoprivrede i šumarstva 
 
 
 
Predmet:  PRIMJEDBE I PRIJEDLOZI   

           NA PREDNACRT ZAKONA O VETERINARSTVU 
 
 
Poštovani, 
 
Imajući u vidu značaj donošenja Zakona veterinarstvu, nakon obavljene rasprave, dostavljamo Vam 
primjedbe i prijedloge na ovaj prednacrt. 
 
Nadamo se da će prijedlozi poslovnog sektora Kantona Sarajevo doprinijeti donošenju što kvalitetnijeg 
Zakona koji uređuje ovu veoma važnu materiju.  
 
 
 
S poštovanjem, 
 
 
PREDSJEDNIK 
 
Kemal Grebo, dipl.oec. 
 
 
Prilog:  

-  Primjedbe i prijedlozi na Prednacrt zakona o veterinarsvu 

PRIVREDNA KOMORA KANTONA SARAJEVO 
 
PREDNACRT ZAKONA O VETERINARSTVU   
 
Sarajevo, 30. januar 2012. godine  
 
 

PRIMJEDBE I PRIJEDLOZI 
na Prednacrt zakona o veterinarstvu 

 
 
OPŠTE PRIMJEDBE  
 
 
Sumirajući mišljenja relevantnih institucija i članova Komore iz oblasti veterinarstva, preovladava 
mišljenje da je ponuđeni tekst prednacrta Zakona neprovodiv u praksi, da nije usklađen sa 
propisima Evropske unije i da bi svakako trebalo sačiniti novi prednacrt ovog zakona uz potpuni 
angažman stručnih osoba iz ove oblasti, prvenstveno predstavnika Veterinarske komore Federacije 
Bosne i Hercegovine, kako je to i regulisano Zakonom o veterinarstvu, članovima 115. tačka 10. i tačka 
15. („Službene novine Federacije BiH”, broj 46/00). 
 
Konstatovano je da nije bilo moguće izvršiti analizu ponuđenog teksta prednacrta Zakona, kao i izvršiti 
analizu i uporedbu sa odgovarajućim zakonskim aktom Evropske unije, čak ni uz pomoć eksperata 
Evropske unije. 
 
Ukoliko se navedene primjedbe ne uvaže dajemo konkretne prijedloge izmjena postojećeg teksta.  
 
 
KONKRETNI PRIJEDLOZI   
 
 

1. U cijelom tekstu prednacrta Zakona usaglasiti terminologiju. 
 
Obrazloženje: 
Kroz cjelokupan tekst Prenacrta zakona proteže se neadekvatna terminologija, neprilagođena 
postojećoj legislativi, odnosno Zakonu o veterinarstvu Bosne i Hercegovine („Sl. glasnik BiH”, 
broj 34/02). Miješaju se termini veterinarsko-zdravstvenog pregleda i kontrole, što je nepoznavanje 
struke jer je poznato ko radi veterinarsko-zdravstveni pregled, a ko kontrolu. Uvodi se nova 
terminologija vezano za službene veterinare što ne poznaje nijedan propis Evropske unije, niti 
propis zemalja u okruženju. Nejasan je termin odobreni, a šta registrovani objekat. 

 
2. Izmijeniti odredbe o nadležnostima i iste uskladiti sa postojećim propisima na nivou 

države.  
 
Obrazloženje: 
Iako se na nekoliko mjesta pokušavaju uskladiti odredbe ovog zakona sa državnim, u prednacrtu 
Zakona se određena pitanja ostavljaju u nadležnosti Federalnog ministra, gdje tu oblast isključivo 

propisuje Vijeće ministara BiH,  na prijedlog Ureda za veterinarstvo BiH ili se uređuju oblasti koje 
nisu definisane državnim zakonom. 

 
3. Jasno definisati nadležnosti entitetskih agencija i zavoda. 

 
      Obrazloženje: 

Prednacrtom zakona pokušava se legalizivati rad paralelnih institucija kao što je Federalni 
agromediteranski zavod Mostar, u kontekstu označavanja životinja, a zanemaruje se i činjenica da 
Agencija za označavanje životinja u Banja Luci nije samostalna organizacija, već da djeluje u 
sastavu Ureda za veterinarstvo Bosne i Hercegovine. 

 
4. Regulisati da se veterinarsko-zdravstveni pregledi pošiljki namirnica animalnog porijekla 

vrše  na mjestu istovara. 
 
Obrazloženje: 
Isključivanje veterinarsko-zdravstvenog pregleda pošiljki namirnica animalnog porijekla, na mjestu 
istovara, stvara dobre i realne pretpostavke za različite manipulacije jer je od izuzetnog značaja 
imati potpunu sljedivost ove vrste proizvoda, posebno u slučaju incidentnih situacija. 

 
5. Član 33. stav (8), dopuniti. 
 
Obrazloženje: 
U poglavlju VI. OZNAČAVANJE I REGISTRACIJA ŽIVOTINJA, pod a) Označavanje goveda, 
ovaca, koza i svinja, članom 33. stav (8), potrebno je detaljnije definisati ulogu Federalnog 
regionalnog ureda za unos podataka odnosno Federalnog agromediteranskog zavoda Mostar kod 
vođenja jedinstvenog registra životinja. 

 
6. U  poglavlju XII. CERTIFICIRANJE I VETERINARSKI PREGLEDI, iz naslova brisati 

riječ: „certificiranje” ili ovu oblast definisati Zakonom. 
 
Obrazloženje: 
 U naslovu poglavlja stoji naziv “CERTIFICIRANJE” a ta oblast nije definisana nijednim članom u 
daljnjem tekstu. Postoje dvije mogućnosti ili da se iz naslova briše riječ: „certificiranje” ili da se 
certificiranje detaljnije uredi ovim zakonom. 

 
7. Član 69. stav (1) dopuniti. 

 
Obrazloženje: 
U poglavlju XIV. SISTEM PROVEDBE VETERINARSKE DJELATNOSTI, u članu 69. stav (1) 
nisu navedene veterinarske organizacije “centar za reprodukciju i umjetno osjemenjavanje”, a 
definisana je pod c) članom 80. i “veterinarska apoteka” koja nije nikako definisana ovim zakonom. 

 
 

***** 
 


